
W Gabra tal-gurisprudenza

DIGRIET TAL-PRESIDENT TAL-QORTI GENERALI

24 ta’ April 2015*
“Proceduri ghal mizuri provvizorji — Registrazzjoni ta’ indikazzjoni geografika protetta — ‘piadina
romagnola/piada romagnola’ — Talba ghas-sospensjoni tal-ezekuzzjoni — Nuqqas ta’ urgenza”
Fil-Kawza T-43/15 R,

CRM Srl, stabbilita fModena (I-Italja), irrapprezentata minn G. Forte, C. Marinuzzi u A. Franchi,
avukati,

rikorrenti,
Vs
I1-Kummissjoni Ewropea, irrapprezentata minn D. Bianchi u J. Guillem Carrau, bhala agenti,
konvenuta,

li ghandha bhala suggett talba ghas-sospensjoni tal-ezekuzzjoni tar- Regolament ta’ Implimentazzjoni
(UE) Nru 1174/2014 tal-Kummissjoni, tal-24 ta’ Ottubru 2014, li jdahhal denominazzjoni fir-registru
tad-denominazzjonijiet protetti tal-origini u tal-indikazzjonijiet geografi¢ci protetti [piadina
romagnola/piada romagnola (IGP)] (GU L 316, p. 3),

IL-PRESIDENT TAL-QORTI GENERALI

jaghti l-prezenti
Digriet'

I1-fatti li wasslu ghall-kawza

Ir-rikorrenti, CRM Srl hija impriza Taljana li, sa mill-1974, tizvolgi bhala attivita l-manifattura ta’
prodotti derivati mill-hobz, b'mod partikolari diversi tipi ta’ piadina romagnola. Din hija specjalita
kulinari Taljana maghmula minn folja b’bazi ta’ dqiq tal-qamh, ta’ xaham jew Zejt taz-zebbuga, ta’
melh u ta’ ilma, tradizzjonalment imsajra fuq platt tal-fuhhar jew fuq pjanca tal-metall jew tal-gebel.
II-folja tal-ghagina tintewa u tista’ timtela’ b’ingredjenti helwin jew melhin. Ir-rikorrenti tiddeskrivi
lilha nnifisha bhala impriza mexxejja fis-settur tal-produzzjoni tal-ikel, maghrufa bhala I-ikbar
produttri¢i ta’ piadina fl-Italja. Hija tikkummerd¢jalizza 1-prodotti taghha taht it-trade mark taghha
stess jew taht trade marks ta’ distributuri ohra u l-klijenti taghha jinkludu l-gruppi l-iktar kbar ta’
distribuzzjoni fl-Italja.

* Lingwa tal-kawza: it-Taljan.
1 — Qed jigu rriprodotti biss il-punti ta’ dan id-digriet li I-Qorti Generali tqis li I-ppublikazzjoni taghhom hija utli.

Ir-rikorrenti hija mhassba li r-Regolament ta’ Implimentazzjoni (UE) Nru 1174/2014 tal-Kummissjoni,
tal-24 ta’ Ottubru 2014, li jdahhal denominazzjoni fir-registru tad-denominazzjonijiet protetti
tal-origini u tal-indikazzjonijiet geografi¢i protetti [piadina romagnola/piada romagnola (IGP)]
(GU L 316, p 3, iktar ’il quddiem ir-“regolament ikkontestat”), billi jillimita l-uzu tal-isem
“Romagnole” ghall-piadine/piade mmanifatturati fiz-zona geografika protetta, jipprekludi l-ezercizzju
ta’ attivita ekonomika ordinarja taghha, minhabba I-fatt li 1-post tal-produzzjoni taghha jinsab barra ta’
din iz-Zona.

Fir-rigward tal-proc¢edura ghar-registrazzjoni ta’ indikazzjoni geografika protetta (iktar il quddiem
“IGP”), hija tikkonsisti fzewg fazijiet u hija rregolata, f'dak li jirrigwarda l-perijodu rilevanti fdan
il-kaz, bir-Regolament tal-Kunsill (KE) Nru 510/2006, tal-20 ta’ Marzu 2006, dwar il-protezzjoni
tal-indikazzjonijiet geografici u d-denominazzjonijiet tal-origini ghall-prodotti agrikoli u l-oggetti
tal-ikel (GU L 93, p. 12) kif ukoll ir-Regolament (UE) Nru 151/2012 tal-Parlament Ewropew u
tal-Kunsill, tal-21 ta’ Novembru 2012, dwar sistemi ta’ kwalita ghal prodotti agrikoli u tal-ikel
(GU L 343, p. 1). L-ewwel fazi tikkoncerna specifikament I-Istat Membru tal-origini tal-prodott
tal-ikel inkwistjoni. Dan l-Istat ghandu jibda l-pro¢edura, permezz ta’ applikazzjoni ghar-registrazzjoni
u l-preparazzjoni tad-dokumentazzjoni necessarja li tistabbilixxi r-rabta bejn il-prodott ikkoncernat u
z-zona ta’ protezzjoni. Issegwi t-tieni fazi, ta’ monitoragg u verifika tal-kriterji tal-applikazzjoni,
imwettqa mill-Kummissjoni Ewropea. Dan jinkludi ezami tal-applikazzjoni ghar-registrazzjoni u
l-pubblikazzjoni taghha, ghall-finijiet ta’ proc¢edura ta’ oppozizzjoni eventwali. Il-procedura
amministrattiva tinghalaq bil-pubblikazzjoni tal-IGP fIl-Gurnal Ufficjali tal-Unjoni Ewropea jew
bir-rifjut li ssir din il-pubblikazzjoni.

Fir-rigward tal-applikazzjoni ghar-registrazzjoni tal-IGP “piadina romagnola/piada romagnola” (iktar il
quddiem il-“piadina romagnola”) din tressqet quddiem l-awtoritajiet Taljani, fl-2011, minn grupp
ghall-promozzjoni ta’ dan il-prodott, u dan skont ir-regolament Nru 510/2006. L-awtoritajiet Taljani,
wara li organizzaw laqgha pubblika mmirata biex tivverifika li l-ispecifikazzjonijiet proposti kienu
konformi  mal-metodi tajba tal-kisba  tal-prodott inkwistjoni, ippubblikaw il-proposta
ghar-registrazzjoni fil-Gazzetta ufficiale della Repubblica italiana (GURI, il-gurnal uffi¢jali
tar-Repubblika Taljana) fit-28 ta’ Jannar 2012.

Din il-pubblikazzjoni ggenerat diversi oggezzjonijiet mill-organizzazzjonijiet li jirrapprezentaw
il-produtturi artigjanali tal-piadine li jinbieghu fil-posta tas-suq. Dawn l-organizzazzjonijiet ikkontestaw
l-assimilazzjoni, ghall-finijiet tal-IGP prevista, ta’ piadine prodotti industrijalment ma piadine
maghmula b’'mod artigjanali u mibjugha fil-posta tas-suq. Madankollu, l-awtoritajiet Taljani, fil-
11 ta’ Dicembru 2012, ipprezentaw lill-Kummissjoni d-dikjarazzjoni ghar-registrazzjoni tal-IGP
ikkontestata, flimkien mal-ispecifikazzjonijiet.

Permezz ta’ rikors tad-29 ta’ Marzu 2013, ir-rikorrenti talbet lit-Tribunale amministrativo regionale del
Lazio (tribunal amministrattiv regjonali tal-Lazio, 1-Italia, iktar ’il quddiem it-“TAR”), sabiex tikseb
l-annullament tal-atti ta’ procedura ghar-registrazzjoni Taljani, b'mod partikolari tal-ispecifikazzjonijiet
tal-piadina romagnola, fuq il-bazi tal-ksur tar-Regolament Nru 510/2006, fid-dawl tal-assenza ta’ rabta,
minn naha, bejn iz-zona protetta u l-prodott industrijali piadina romagnola u, min-naha l-ohra, bejn
dan il-prodott industrijali u l-prodott artigjanali. Matul il-pro¢edura quddiem it-TAR, l-awtoritajiet
Taljani ssostitwixxew l-ispecifikazzjonijiet b’verzjoni gdida taghhom.

[omissis]

Permezz ta’ sentenza tal-15 ta’ Mejju 2014, it-TAR laga’ r-rikors imressaq mir-rikorrenti u annulla,
b’'mod partikolari, l-ispecifikazzjonijiet u impona fuq l-awtoritajiet Taljani l-obbligu li jirriformulaw
dawn l-ispecifikazzjonijiet. Tabilhaqq, skont it-TAR, reputazzjoni denja ta’ protezzjoni tista’ biss tigi
attribwita lill-produzzjoni artigjanali, bl-eskluzjoni ta’ kull produzzjoni industrijali tal-prodott tal-ikel
inkwistjoni. Konformement mal-ligi Taljana fis-sehh, din is-sentenza saret ezekuttiva immedjatament.

Ftit jiem wara l-ghoti tal-imsemmija sentenza, il-Kummissjoni ppubblikat, fil-21 ta’ Mejju 2014
(GU C 153, p. 9), b’applikazzjoni tal-Artikolu 50(2)(a) tar-Regolament Nru 1151/2012, l-applikazzjoni
ghar-registrazzjoni tal-IGP ikkontestat, filwaqt li indikat li din il-pubblikazzjoni tikkonferixxi d-dritt li
wiehed jopponi din l-applikazzjoni taht l-Artikolu 51 tal-istess regolament. Permezz ta’ messagg
bil-posta elettronika tat-22 ta’ Mejju 2014, ir-rikorrenti informat lill-Kummissjoni li, fis-sentenza
taghha tal-15 ta’ Mejju 2014, it-TAR kien annulla l-ispecifikazzjonijiet prodotti mill-awtoritajiet
Taljani, b’tali mod li l-awtoritajiet Taljani kellhom jirriformulaw l-ispecifikazzjonijiet billi jillimitaw
il-portata tal-IGP ikkontestata ghall-piadina romagnola prodotta artigjanalment. Konsegwentement,
skont ir-rikorrenti, kellha tigi kkancellata 1-pubblikazzjoni tal-applikazzjoni tal-21 ta’ Mejju 2014. Bi
twegiba ghal dan il-messagg elettroniku, il-Kummissjoni indikat, fl-10 ta” Gunju 2014, li I-applikazzjoni
ghal registrazzjoni kienet giet ippubblikata ghall-fini ta’ kull oppozizzjoni eventwali u l-implikazzjonijiet
possibbli tad-dec¢izjoni tal-qorti Taljana kellhom jigu evalwati mill-awtoritajiet Taljani kompetenti.

Fil-kuntest ta’ skambju sussegwenti ta’ korrispondenza bejn ir-rikorrenti, il-Kummissjoni u
l-awtoritajiet Taljani dwar, b'mod partikolari, il-konsegwenzi tas-sentenza tat-TAR tal-
15 ta’ Mejju 2014 ghall-procedura ta’ registrazzjoni tal-IGP ikkontestata, l-imsemmija awtoritajiet
ikkonfermaw ir-rieda taghhom li jkomplu jsegwu din il-pro¢edura filwaqt li ddikjaraw li huma kienu
ressqu, quddiem il-Consiglio di Stato (kunsill tal-Istat, 1-Italja) appell mis-sentenza tat-TAR kif ukoll
rikors ghas-sospensjoni tal-ezekuzzjoni tas-sentenza. Matul il-proc¢edura ta’ appell, il-Consiglio di Stato
ghaqqad mal-mertu l-kwistjoni tas-sospensjoni tal-ezekuzzjoni tas-sentenza tat-TAR u spjega li ma
kienx laqa’ t-talba tar-rikorrenti li ssir domanda preliminari lill-Qorti tal-Gustizzja fuq din il-kwistjoni.

Huwa f'dawn i¢-¢irkustanzi li I-Kummissjoni adottat, fl-24 ta’ Ottubru 2014, ir-regolament ikkontestat
li ghandu bhala konsegwenza li r-rikorrenti ma hijiex iktar intitolata li tuza d-denominazzjoni “piadine
romagnole” ghall-prodotti taghha mmanifatturati fModena (I-Italja), minhabba I-fatt li din il-belt tinsab
il barra miz-zona geografika protetta. Ir-regolament ikkontestat gie ppubblikat fIIl-Gurnal Ufficjali
tal-Unjoni Ewropea tal-4 ta’ Novembru 2014.

Il-procedura u t-talbiet tal-partijiet [omissis]

Permezz ta’ att separat, ipprezentat fir-Registru tal-Qorti Generali fit-20 ta’ Frar 2015, ir-rikorrenti
ressqet din it-talba ghal mizuri provvizorji, li fiha hija titlob, essenzjalment, li I-President tal-Qorti
Generali joghgbu:

— jissospendi, skont it-tieni paragrafu tal-Artikolu 105(2) tar-Regoli tal-Procedura tal-Qorti Generali,
l-ezekuzzjoni tar-regolament ikkontestat sa l-ahhar tal-procedura sommarja prezenti u, fi
kwalunkwe kaz, sakemm il-Qorti Generali tkun iddec¢idiet fuq ir-rikors principali.

[omissis]

Id-dritt [omissis]

Ir-rikorrenti ssostni li hija tbati dannu gravi u irreparabbli jekk it-talba taghha ghal mizuri provvizorji
ma tintlaqax. Fil-fatt, minhabba n-natura ezekuttiva tar-regolament ikkontestat, hija tkun ipprojbita li
tipproduci u tqassam piadine li jkollhom l-indikazzjoni “romagnole”. Ir-rikorrenti tqis li d-dannu li
jirrizulta ma jkunx biss ta’ natura eskluzivament pekunjarja, peress li r-regolament ikkontestat ikun ta’
detriment ukoll ghall-immagini taghha u ghad-dritt ghall-protezzjoni tal-isem taghha, kif ukoll
ghall-possibbiltajiet li tikkonkludi kuntratti, li tissarraf ftelf irrimedjabbli ta’ klijenti u ta’ partijiet
mis-suq. F'dan ir-rigward, hija tistima li dan jolqot madwar 40% tad-dhul mill-bejgh taghha.

[omissis]

Hija gurisprudenza stabbilita sew li, fil-kaz ta’ talba ghas-sospensjoni tal-ezekuzzjoni ta’ att tal-Unjoni,
l-ghoti ta’ mizura provvizorja huwa ggustifikat biss jekk l-att inkwistjoni jikkostitwixxi l-kawza
determinanti tad-dannu gravi u irreparabbli allegat [ara d-digriet tas-7 ta’ Marzu 2013, EDF vs
[I-Kummissjoni, C-551/12 P (R), Gabra EU:C:2013:157, punt 41 u gurisprudenza écitata] F'dan
il-kuntest, gie deciz li l-imsemmi dannu ghandu jirrizulta mill-effetti prodotti biss mill-att ikkontestat
u mhux minhabba nuqqas ta’ diligenza mill-parti li tkun talbet il-mizura provvizorja (digriet tal-
15 ta’ Lulju 2008, CLL Centres de langues vs Il-Kummissjoni, T-202/08 R, EU:T:2008:293, punt 73; ara
wkoll, fdan is-sens, id-digrieti tat-28 ta’ Mejju 1975, Konecke vs II-Kummissjoni, 44/75 R, Gabra,
EU:C:1975:72, punt 3, u tat-22 ta’ April 1994, Il-Kummissjoni vs Il-Belgju, C-87/94 R, Gabra,
EU:C:1994:166, punti 38 u 42). Skont din l-istess gurisprudenza, fin-nuqqas li wiehed jipprova li uza
d-diligenza kollha li ghandha turi impriza prudenti u avzata, il-parti li titlob il-mizuri provvizorji trid
turi wkoll id-danni li hija tallega li jistghu jipperikolaw l-ezistenza taghha jew li jbiddlu b’mod
irreparabbli 1-pozizzjoni taghha fis-suq (ara, fdan is-sens, id-digrieti tal-1 ta’ Frar 2001, Free Trade
Foods vs II-Kummissjoni, T-350/00 R, Gabra, EU:T:2001:37, punti 50, 51 u 59, u CLL Centres de
langues vs II-Kummissjoni, i¢¢itata iktar il fuq, punt 74).

Fdan il-kaz, mill-process jirrizulta li 1-okkorrenza tad-dannu gravi u irreparabbli allegat, ta’ natura
kemm finanzjarja kif ukoll morali, hija bbazata fuq il-premessa li r-regolament ikkontestat jipprojbixxi
lir-rikorrenti milli tuza d-denominazzjoni “romagnole” ghall-bejgh tal-piadine taghha, li b’hekk
ipoggiha fi zvantagg meta mqabbla mal-kompetituri taghha li, peress li jinsabu fiz-Zona geografika
protetta permezz tal-imsemmi regolament, jistghu jkomplu juzaw din id-denominazzjoni
ghall-kummer¢jalizzazzjoni tal-piadine taghhom stess.

Issa, ghandu jigi kkonstatat li, fil-kaz prezenti, ir-rikorrenti ma pproducietx il-prova li ezer¢itat
id-diligenza ragonevoli li wiehed jistenna minn operatur ekonomiku prudenti u avzat. Fil-fatt, hija
nagset milli tiehu l-opportunita, ghalkemm prevista fir-regolament applikabbli, li tikseb il-permess li
tkompli tuza, matul perijodu tranzitorju, id-denominazzjoni “romagnole” ghall-kummer¢jalizzazzjoni
tal-piadine taghha.

Fdan ir-rigward, ghandu jitfakkar li — kif enfasizzat fis-sentenza tat-TAR tal-15 ta’ Mejju 2014 (ara
l-punt 8 hawn fuq) invokat ripetutament mir-rikorrenti — il-procedura ghar-registrazzjoni nazzjonali
tal-IGP inkwistjoni nfethet quddiem l-awtoritajiet Taljani fl-2011 u nghalget minn dawn tal-ahhar fil-
11 ta’ Dicembru 2012, meta huma baghtu 1-fajl lill-Kummissjoni (ara l-punti 4 u 5 hawn fuq). Din
il-pro¢edura nazzjonali kienet irregolata, ratione temporis, permezz tar-Regolament 510/2006. Skont
l-artikolu 5(5) u (6), ir-Repubblika Taljana, li kienet obbligata tibda procedura ta’ oppozizzjoni — li
barra minn hekk, fil-fatt hekk sehh — li fil-kuntest taghha kull persuna li kellha interess legittimu
setghet tiddikjara l-oppozizzjoni taghha ghat-talba ghar-registrazzjoni, kienet giet awtorizzata taghti,
b’'mod provvizorju u fuq livell nazzjonali, protezzjoni ghall-uzu, minn-naha tar-rikorrenti,
tad-denominazzjoni “romagnole” kif ukoll perijodu ta’ aggustament korrispondenti, bil-kundizzjoni li
r-rikorrenti tkun legalment ikkummercjalizzat il-piadine taghha fuq l-imsemmija denominazzjoni matul
il-hames snin precedenti u tkun “qajmet din il-kwistjoni fil-kuntest tal-procedura ta’ oppozizzjoni
nazzjonali”.

Issa, it-TAR espressament ikkonstata, fis-sentenza tieghu tal-15 ta’ Mejju 2014, li r-rikorrenti,
bil-kontra ta’ operaturi ohra, ma kinitx ippartecipat fil-procedura nazzjonali ta’ oppozizzjoni li u din
l-ommissjoni rrendiet impossibbli kull possibbilta ta’ ghoti ta’ perijodu ta’ aggustament, peress illi ma
kinitx invokat l-ezigenzi partikolari taghha fil-kuntest tal-pro¢edura prevista ghal dan il-ghan.
Konsegwentement, ir-rikorrenti li, filwaqt li kienet tghid li kienet tipproduci ghal diversi dec¢enni kull
tip ta’ piadine romagnole, u ghalhekk kienet manifestament issodisfat il-kundizzjonijiet tal-imsemmi
Artikolu 5(5) u (6), halliet ghaddejja l-possibbilta li tevita, bil-mezzi taghha stess, l-okkorrenza
tad-dannu li qed tibza li ser issofri. Fil-fatt, wara t-tressiq tal-fajl lill-Kummissjoni inkwistjoni,
il-procedura mmexxija minnha kienet regolata, ratione temporis, bir-Regolament Nru 1151/2012, li
dahal fis-sehh fit-3 ta’ Jannar 2013. Fil-kuntest tal-kuntatti taghha mal-Kummissjoni, ir-rikorrenti
setghet titlob lilha, bis-sahha tad-dispozizzjonijiet flimkien tal-Artikolu 15(1) u (2) u tal-Artikolu 49(3)

tal-imsemmi regolament, 1-ghoti ta’ perijodu tranzitorju, li jista’ jmur sa 15-il sena, sabiex tibbenefika
minn proronga de facto tal-perijodu ta’ aggustament moghti mill-awtoritajiet Taljani wara l-procedura
nazzjonali ta’ oppozizzjoni hawn fuq imsemmija. Issa, peress illi r-rikorrenti naqset milli tippartec¢ipa
fil-procedura nazzjonali. hija tilfet l-opportunita li tkun tista’ tkompli tikkummercjalizza I-piadine
taghha taht id-denominazzjoni “romagnole”. Barra minn hekk, anki jekk il-parte¢ipazzjoni
fil-proceduri nazzjonali ma hijiex prerekwizit necessarju ghall-ghoti ta’ protezzjoni tranzitorja
mill-Kummissjoni, ghandu jigi kkonstatat li, fi kwalunkwe kaz, ma jirrizultax mill-fajl 1i r-rikorrenti
ghamlitilha talba f'dan is-sens jew li tali talba giet michuda.

Minn dan isegwi li, fin-nuqqas ta’ prova ta’ ezercizzju tad-diligenza kollha dovuta li hija mistennija
minn impriza prudenti u avzata, ir-rikorrenti ghandha tbati d-dannu hija nnifisha, kemm finanzjarju
kif ukoll morali, li qed tibza’ li ser tbati f'dan il-kaz.

[omissis]

Ghandu jinghad ukoll i, fit-talba ghal mizuri provvizorji, ir-rikorrenti semmiet hija stess l-ezistenza ta’
sussidjajra, jigifieri l-kumpannija Commerciale Europa, li hija kienet tikkontrolla permezz
tal-kumpannija finanzjarja taghha Finrec u li kienet tappartjeni ghalhekk “ghall-istess grupp”.
L-Imhallef ghal proceduri sommarji ma jistax hlief jikkonkludi li r-rikorrenti hija membru ta’ grupp ta’
kumpanniji. Fdawn ic¢-c¢irkustanzi, l-oneru kien fuq ir-rikorrenti, jekk riedet tinvoka b’'mod validu
r-riskju li tbati dannu gravi u irreparabbli, li tesponi d-dags, id-dhul mill-bejgh globali u 1-karatteristici
tal-imsemmi grupp li tifforma parti minnu.

Fil-fatt, l-evalwazzjoni tas-sitwazzjoni finanzjarja specifika tar-rikorrenti tiddependi fuq jekk
oggettivament ghandhiex il-mezzi finanzjarji addizzjonali li gejjin b'mod partikolari mir-rizorsi
finanzjarji tal-grupp li ghalih tappartjeni. Il-modalitajiet ta’ appartenenza tar-rikorrenti mal-grupp
taghha huma ghalhekk elementi essenzjali ghall-ezami tal-urgenza tat-talba ghal mizuri provvizorji
(ara, fdan is-sens, id-digriet tal-10 ta’ Gunju 2014, Stahlwerk Bous vs Il-Kummissjoni, T-172/14 R,
EU:T:2014:558, punt 21) Issa, ir-rikorrenti ma semmiet, fit-talba ghal mizuri provvizorji, la l-kapacita
finanzjarja tal-grupp taghha, la l-istruttura kapitali tieghu jew tal-azzjonarjat tieghu, filwaqt li din
l-informazzjoni kienet tkun necessarja, jekk ser ikun hemm bzonn ta’ dettalji fdan ir-rigward, peress
illi skont informazzjoni disponibbli fuq l-internet jirrizulta li kumpannija Finrec SpA, stabbilita
fModena fl-istess indirizz bhal dak tar-rikorrenti, tidher li effettivament tezisti u li ezercita attivitajiet
fis-suq.

[omissis]

Ghalhekk, peress illi ma kellu I-ebda element biex jaghmel paragun validu, l-imhallef ghal proceduri
sommarji ma setax jiddetermina jekk l-allegat tnaqqis ta’ 40 % fid-dhul mill-bejgh kienx tali li jhedded
il-vijabbilta finanzjarja tar-rikorrenti jew li jikkawza telf sinjifikattiv tas-sehem taghha fis-suq, meta
mgqabbel mal-qawwa finanzjarja tal-grupp ta’ kumpanniji li ghalih tappartjeni.

[omissis]

Fi kwalunkwe kaz, jekk ir-rikorrenti tista’ tiltaqga’ ma’ xi diffikultajiet sabiex tkejjel b'mod preciz
id-dannu finanzjarju, hija ma tesponix ir-ragunijiet li bihom ikun impossibbli ghaliha li tidentifika, li
taghti dettalji u li tipprova, b’dokumenti ta’ sostenn, id-dhul mill-bejgh li hija kisbet, matul perijodu ta’
referenza xieraq, bil-bejgh tal-piadine romagnole u li tqabbel dan mad-dhul mill-bejgh globali miksub
mill-grupp ta’ kumpanniji matul dan l-istess perijodu, bil-prodotti u l-attivitajiet ekonomi¢i kollha
flimkien, sabiex tiddetermina Il-percentwali li jirrifletti d-dannu li tista’ tbati fil-kaz ta’ telf totali
tas-suq inkwistjoni.

DIGRIET TAL-24.4.2015 — KAWZA T-43/15 R [ESTRATTI]
CRM vs IL-KUMMISSJONI

52 Barra minn hekk, fkawza ghad-danni sussegwenti, il-Qorti Generali tkun intitolata li tikkalkola,
permezz ta’ stima (astratta), id-dannu kkawzat lir-rikorrent, billi tibbaza ruhha fuq l-evoluzzjoni
probabbli, skont il-kors normali tal-affarijiet, tal-ishma taghha tas-suq u tal-profitti taghha (ara, fdan
is-sens, id-digriet tal-5 ta’ Gunju 2013, Rubinum vs II-Kummissjoni, T-201/13 R, EU:T:2013:296,
punt 50). Fil-fatt, fir-rigward tal-kwantifikazzjoni ta’ dannu, il-Qorti Generali tista’ tevalwa I-fatti
b’'mod sovran u ghandha margni ta’ diskrezzjoni fir-rigward tal-metodu li ghandu jintuza biex tigi
ddeterminata l-portata tal-kumpens (ara, fdan is-sens, is-sentenza tal-21 ta’ Frar 2008, II-Kummissjoni
vs Girardot, C-348/06 P, Gabra, EU:C:2008:107, punti 72, 74 u 76) F'dan il-kaz, il-Qorti Generali tkun
semplicement tista’ toqghod fuq l-istimi bbazati fuq valuri statisti¢ci medji, peress li r-rikorrenti jkollha
tipprova l-informazzjoni li fugha dawn l-estimi jkunu bbazati(ara, fdan is-sens, is-sentenza tat-
28 ta’ April 2010, BST vs Il-Kummissjoni, T-452/05, Gabra, EU:T:2010:167, punt 168 u
l-gurisprudenza c¢citata).

[omissis]
Ghal dawn il-motivi,
IL-PRESIDENT TAL-QORTI GENERALI
jordna:
1) It-talba ghal mizuri provvizorji hija michuda.
2) L-ispejjez huma rrizervati.

Maghmul fil-Lussemburgu, fl-24 ta’ April 2015.

Firem

